
TXAKURRA NAHI DUT!
Doinua: Ama begira zazu

— Kaixo aita ta ama
txakurra nahi nuke
ondo portatuko naiz
txakurraren truke.

— Gazteegia zara
txakurra zaintzeko
kozkortu beharko zara
zaintzeko hobeto.

— Politak dira eta
dibertigarriak
gure lagunak dira
ta harrigarriak.

— Kaka egiten dute
edozein tokitan.
Zuk aterako duzu
goizeko zazpitan?

—Kaka garbituko dut
egun guztietan
gainera aterako dut
nik beti goizetan.

—Nota onak atera
ta eukiko duzu,
oso ongi txikito
konbentzitu nauzu.


